
Улаанбаатар хот

ХУУЛЬ ХҮЧИНГҮЙ БОЛСОНД ТООЦОХ ТУХАЙ

1дүгээр зүйл. “Хууль, Улсын Их Хурлын бусад шийдвэрийн төсөл боловсруулж 
өргөн мэдүүлэх журмын тухай” хуулийг хүчингүй болсонд тооцсугай,

2дугаар зүйл. Энэ хуулийг Хуулийн тухай хууль хүчин төгөлдөр болсон өдрөөс 
эхлэн дагаж мөрдөнө.

МОНГОЛ УЛСЫН ИХ ХУРЛЫН ЧУУЛГАНЫ ХУРАЛДААНЫ ДЭГИЙН ТУХАЙ 
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1дүгээр зүйл, Монгол Улсын Их Хурлын чуулганы хуралдааны дэгийн тухай 
хуулийн 18 дугаар зүйлийн 18.3-дахь хэсэг, 19 дүгээр зүйлийн 19.3.5-дахь 
заалт, 20 дугаар зүйлийн 20.1-дэх хэсэг, 23 дугаар зүйлийн 23.2-дахь хэсэпг 
дор дурдсан агуулгатай нэмэлт оруулсугай:

18.3-д “...өргөн мэдүүлсэн төслийн” гэсний дараа “үзэл баримтлалын зарчмын 
шинжтэй асуудал нэг бүрээр” гэж, “...олонхийн саналаар” гэсний дараа “хуулийн 
төслийн үзэл баримтлалыг батлах эсэх” ;

19.3.5-д “төслийг хэлэлцэх эсэх” гэсний өмнө “хуулийн төслийн үзэл баримтлалыг 
батлах эсэх,” ;

20.1-д “...Байнгын хороо” гэсний дараа “ хуулийн төслийн үзэл баримтлалыг 
батлах эсэх, түүнд нэмэлт, өөрчлөлт оруулах ,хуулийн төсөлд” ;

23.2-д “23.2.4. хуулийн төслийг ард нийтийн санал асуулгаар батлуулах саналыг 
Улсын Их Хурлын гишүүдийн гуравны нэгээс доошгүй нь гаргасан бол уг саналыг 
дэмжих эсэх асуудлаар.” .

2дугаар зүйл. Монгол Улсын Их Хурлын чуулганы хуралдааны дэгийн тухай 
хуулийн 16 дугаар зүйлийн 16.5, 16.6, 16.7, 16.13, 16.14 дэх хэсэг, 17 дугаар 
зүйлийг тус тус хүчингүй болсонд тооцсугай.

Здугаар зүйл. Энэ хуулийг Хуулийн тухай хууль хүчин төгөлдөр болсон 
өдрөөс эхлэн дагаж мөрдөн©.

МОНГОЛ УЛСЫН ИХ ХУРЛЫН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ

1дүгээр зүйл. Монгол Улсын Их Хурлын тухай хуулийн 39 дүгээр зүйлд дор 
дурдсан агуулгатай 39.4 дэх хэсэг нэмсүгэй:

“ 39.4.Улсын Их Хуралд өргөн мэдүүлсэн хуулийн төсөлд эрх зүйн магадлан 
шалгалт хийх чиг үүрэгтэй бие даасан нэгжийг Улсын Их Хурлын Тамгын газрын 
бүтцэд ажиллуулна.”

2дугаар зүйл. Монгол Улсын Их Хурлын тухай хуулийн 43 дугаар зүйлийн 43.4 дэх 
хэсгийг дор дурдсанаар өөрчлөн найруулсугай:

“43.4. Хууль, Улсын Их Хурлын бусад шийдвэрийг хэвлэл, мэдээллийн хэрэгслээр 
нийтэд мэдээлэхдээ “Төрийн мэдээлэл” эмхэтгэлд нийтэлсэн эхийг баримтална.”

Здугаар зүйл. Монгол Улсын Их Хурлын тухай хуулийн 39 дүгээр зүйлийн 39.4 дэх 
хэсгийн дугаарыг 39.5. гэж өөрчилсүгэй.

4дүгээр зүйл. Энэ хуулийг Хуулийн тухай хууль хүчин төгөлдөр болсон өдрөөс 
эхлэн дагаж мөрдөнө.

АРД НИЙТИЙН САНАЛ АСУУЛГЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ

1дүгээр зүйл. Ард нийтийн санал асуулгын тухай хуулийн 4 дүгээр зүйлийн 2 дахь 
хэсэгт “хууль," гэж нэмсүгэй.

2дугаар зүйл. Энэ хуулийг Хуулийн тухай хууль хүчин төгөлдөр болсон өдрөөс 
эхлэн дагаж мөрдөнө.


